
Høyring av søknad om løyve til verksemd etter forureiningslova - 
Slamhandsaming ved Haugholet slambehandlingsanlegg i Lom kommune 

Lom kommune søkjer om fornya utsleppsløyve for slamhandsaming ved Haugholet 
slambehandlingsanlegg. Fylkesmannen ber kommunen legge eit eksemplar av søknaden ut til 
offentleg gjennomsyn. Vi kunngjer søknaden i avisa GD (Gudbrandsdølen Dagningen) og på vår 
heimeside ei av de næraste dagane. Frist for å gje høyringsuttale er 7. desember 2018. 

 
Lom kommune har søkt Fylkesmannen om fornya løyve til verksemd etter forureiningslova for vidare 
drift av Haugholet slambehandlingsanlegg. Lom kommune fekk utsleppsløyve frå Fylkesmannen til 
etablering og drift av slambehandlingsanlegget i 1999. Då Fylkesmannen var på tilsyn ved Haugholet 
slambehandlingsanlegg sommaren 2017 kom det fram at ferdighandsama slam frå anlegget vart lagra 
på området lengre enn dei fem åra som er tillate, og at lovgrunnlag og krav i gjeldande løyve er delvis 
utdatert. Lom kommune vart bedt om å vurdere slamhandsaminga ved Haugholet og mogelegheiter 
for disponering av ferdighandsama slam, og deretter søke om fornya løyve dersom kommunen kom 
fram til at dei ynskjer å fortsette å ta hand om avlaupsslammet sitt sjølv. 
 
Vi viser til vedlagte søknad, og ber kommunen legge eit eksemplar av dokumentet ut til offentleg 
gjennomsyn på servicetorget i kommunen. Kommunen kan om ynskjeleg også legge ut høyringa på 
eigen heimeside. Saka skal ligge ute til offentleg gjennomsyn fram til 7. desember 2018.  
 
Vi inviterer også Lom kommune til å uttale seg til søknaden. Vi tenkjer då spesielt på tenesteområda i 
kommunen som ikkje har vore involvert i søknadsprosessen, men som kan sitje på relevante 
opplysningar knytt til utslepp, forureiningar eller naturmiljø. Dersom kommunen sjølv ynskjer å 
uttale seg til søknaden må dette gjerast innan 7. desember 2018. 
 
 
Med helsing 
 
 
Vebjørn Knarrum e.f. Linn Christin Myhrer Rueslåtten 
avdelingsdirektør rådgiver 

 
 
Etter våre rutinar er dette brevet godkjent og sendt utan underskrift. 

Vedlegg: 
1 Søknad om nytt løyve - Slamhandsaming ved Haugholet slambehandlingsanlegg i Lom kommune 

 
 


